
1

Uko Twakwikinga Ibyago 7 Biheruka

2

Aha hari mu Egiputa - ni ryo shyanga ryasirimutse 
kurusha ayandiyari ariho muri icyo gihe. Umwaka ni 
uw’!i 1445 Mbere yo kuvuka kwa Kristo.  Abisraeli 
bahamaze imyaka 215 - ikinyejana giheruka ni cyo 
bamaze mu bucakara bushaririye.  Abategetsi bakuru 
b’!igihugu bitwa Farao bari baziranye na Yosefu kandi 
bamukundaga bari bamaze kujya ahacecekerwa.   

3

Abategetsi bashya babonye ko kororoka vuba na 
bwangu kw’!Abisiraeli kubangamiye umutekano 
w’!igihugu; batinye ko intambara iramutse irose 
Abisrael bakwifatanya n’!abanzi ba Egiputa.  Nuko 
Abisiraeli bagirwa imbata, Abanyegiputa 
barabakandamiza biratinda.

4

(Isomo: Kuva 1:12) "
Ariko, Bibliya igira iti: “Uko barushagaho kubababaza,

5

niko barushagaho kugwira.” Kuva 1:12.

6

(Isomo: Kuva 2:23, 24) "
 “Abisiraeli banihishwa n’!uburetwa babakoresha,

7

barataka; gutaka batakishwa n’!uburetwa kurazamuka 
kugera ku Mana.

8

Maze Imana yumva gutaka kwabo, Imana yibuka 
isezerano ryayo yasezeranye na Aburahamu na Isaka 
naYakobo.” Kuva 2:23, 24.

9

Hari hashize imyaka 400 Imana Igiranye isezerano na 
Aburahamu ryerekeye urubyaro rwe no gucungurwa 
kwarwo.  Noneho igihe cyari kigeze.  Imana Yari 
Yiteguye,  umutabazi wabo Yari Yiteguye!

10

Barahura (Imana na Mose).  Ntibahuriye mu ngoro, 
cyangwa mu gacucu ko munsi y’!inyubako ya rutura 
yitwa piramide, ahubwo bahuriye mu butayu bwa 
Midiyani, iruhande rw’!igihuru cyaka kidashya. 

11

(Isomo: Kuva 3:7-8)"
“Uwiteka aramubwira ati: ‘Nukuri mbonye kubabara 
k’ubwoko bwanjye buri mu Egiputa,

12

numvise gutaka batakishwa n’!ababakoresha uburetwa; 
kuko nzi imibabaro yabo.

13

Kandi manuwe no kubakiza...” Kuva 3:7,8 "
Imana Ibwira Mose iti:

14

(Isomo: Kuva 3:10)  "
“Nuko none ngwino, ngutume kuri Farao

15

ukure mu Egiputa ubwoko bwanjye bw’!Abisiraeli.” "
Kuva 3:10.

16

Hari hashize imyaka 40 Mose avuye ibwami mu 
Egiputa.  Imyaka 40 atavuga ururimi rw’!ikinyegiputa.  
Muri icyo gihe cyose, yaragiraga intama mu butayu. Yari 
adaheruka agashema yigeze ko kwiyumvamo ko ari 
umusore w’!igikomangoma, ibwami mw Egiputa.  
Bibliya igira iti,

17

(Isomo: Ibyakozwe 7:22)  "
“Mose yigishwa ubwenge bwose bw’!Abanyegiputa, 
agira imbaraga mu magambo ye no mu byo akora.” 
Ibyakozwe n’!Intumwa 7:22.

18

Ariko mu butayu, kwiyoroshya, si ryo somo ryonyine 
Mose yahigiye. Kuragira intama byamwigishije 
kwihangana no kugwa neza. Noneho Imana Ibona ko 
Mose yiteguye gutabara no gufata kibyeyi ubwoko 
bwayo. Mose yicishije bugufi yumvira Imana, yemera 
gukoreshwa mu bintu byagaragaraga ko uwo mwanya 
ari  umurimo udashoboka.

19

Ku bwo korohereza Mose umurimo ukomeye yari 
ahamagariwe, Imana Yabwiye Aroni (wari umuretwa 
mu Egiputa) gusohoka akajya gusanganira Mose. 
Ntiyari kugoboka Mose mu buryo mbonezamutima 
gusa ahubwo yatorewe no kumubera umusemuzi, kuko 
Mose yari amaze imyaka myinshi adakoresha ururimi 
rw’!ikinyegiputa.

20

Abavandimwe bombi binjira ibwami kwa Farao, 
bitwaje ko ari intumwa Imana yoherejeyo. Bavuze mu 
izina ryayo, bavuga n’!ububasha bwayo bukomeye.  
Umutegetsi wiyemera yabanje gato  kubifata nkaho ari 
ibintu bidasanzwe.  Imbere ye hari hahagaze 
abavandimwe babiri; umwe yari umushumba w’!i 
Midiyani, witwaje inshyimbo yaragiranaga, undi ari 
umucakara usanzwe w’!Umuheburayo. Bombi 
batangazaga imbaraga z’!Imana bakorera. Ingingo yo 
kurekura Abisiraeli, Farao yayifashe nk’!amanjwe.

21

(Isomo: Kuva 5:2)"
 “Uwiteka ni nde, ngo mwumvire ndeke Abisiraeli? 

22

Sinzi Uwiteka kandi ntabwo narekura Abisiraeli.” "
Kuva 5:2."
Farao yabonaga atarekura inkoreragahato ibihumbi 
n’!ibihumbi, ngo yigomwe abakozi adahemba. 
Kurushaho kubaha akazi kabaremereye ni cyo gisubizo 
Farao yashubije Aroni.

23

Ariko bidatinze, Imana Yari Igiye kwimenyesha Farao 
wigize igihangange, maze Ikamwereka imbaraga zayo. 
Mose na Aroni babwiye Farao ko ibyago bigiye gutera 
byiyungikanya, kugeza ubwo ubwoko bw’!Imana 
buzabohorerwa. Ubu ni bwo butumwa Uhoraho 
yoherereje Farao:

24

(Isomo: Kuva 7:17)"
 “Iki nicyo kizakumenyesha ko ari Uwiteka...” Kuva 
7:17.

25

Ntibwakeye kabiri, ibyago bitangira gutera. Ibyago 
cumi byuzuye! Nta cyago cyateraga Farao atabanje 
kumenyeshwa uko biribumugendekere, kugira ngo 
akunde arekure abana b’!Isiraeli, maze we n’!ingabo ze 
barokoke akandare. Nkuko Imana Yabisezeranye, 
amahano yagwiriye Abanyegiputa.

26

(Videoy’!amasegonda 9  ) Icya mbere, Uruzi rwa Nili, 
cyari kimwe mu bigirwamana byasengwaga nacyo 
gihinduka amaraso ubwo Aroni yari akubitishije inkoni 
ye amazi.  Amafi arapfa, kandi amazi yo mu gihugu 
cyose amara iminsi irindwi ari amaraso. Ariko Farao 
yanga kurekura ubwoko bw’!Imana!

27

Hakurikiraho icyago cy’!ibikeri.  Miliyoni zabyo 
zirajagata mu biryo mu buriri,  hose!  Ariko, umwami 
yanga kuva ku izima ngo arekure Abisiraeli.

28

Hakurikiraho icyago cy’!inda. Ariko umwami 
w’!umwibone, yanga kuva ku izima.  Itegereze ko 
ibyago 3 bya mbere byageze kuri bene igihugu bidasize 
n’!Abaheburayo.   Ariko ibyago birindwi biheruka 
byibasiye Abanyegiputa gusa.

29

(Isomo:  Kuva 8:22 - 23) "
 “ Kuri uwo munsi nzarobanura igihugu cy’!i Gosheni, 
aho ubwoko bwanjye butuye, amarumbo y’!ibibugu ye 
kubayo,

30

Kugira ngo umenye ko ndi Uwiteka uri hagati y’isi.” 

31

 nzashyira itandukaniro hagati y’!ubwoko bwanjye 
n’!ubwawe. Ejo niho icyo kimenyetso kizabaho.”"
  Kuva 8:22, 23.

32

Hakurikiraho ibibugu byuzura mu nzu ya Farao.

33

Nyuma y’!ibibugu, icyago cya rutura cyisuka mu 
gihugu, gihitana amatungo yose yari mu gasozi. Ubu 
bwo Farao yagize amatsiko menshi, aribaza.  Amatungo 
se y’!Abaheburayo yaba yararimbutse, cyangwa se yaba 
yararokotse nkuko Mose yabivuze bitaraba?

34

(Isomo: Kuva 9:7) "
“Farao aratuma, maze asanga mu matungo y’!Abisiraeli 
nta rimwe ryapfuye.

35

Maze umutima wa Farao uranangira, ntiyareka 
Abisiraeli bagenda."
Kuva 9:7.

36

Icyago cya gatandatu cyakururiye abantu n’!ibisimba  
ibishyute, ariko umutegetsi udakurwa ku ijambo 
ntiyarekura Abisiraeli.

37

Ubuhanuzi bwavuze ko hazakurikiraho icyago 
cy’!urubura.

38

(Video y’amasegonda) Icyakora Imana Yavuze ko 
abazikinga icyo cyago, abantu cyangwa amatungo, 
bazarokoka.  Inkuru ikwira mu gihugu cyose benshi mu 
Banyegiuta barugama bugamisha n’!amatungo yabo.  
Urubura ruragwa, ruvanze n’!amahindu n’!imirabyo; 
nuko bose abanze kwiteganyiriza barapfa!

39

(Video y’!amasegonda 18) Abanyegiputa biboneye ko isi 
iri mu maboko y’!Imana nzima, kandi ko ubwishingizi 
bwabo babukesha kumvira iyo Mana. Habaga ubwo 
Farao yibajije niba yakumvira Imana akarekura abantu, 
ariko icyago cyagenza make, imigambi ye myiza 
ikayoyoka.

40

(Video1y’!amasegonda 9) Mose aburira Farao ko 
natarekura Abisiraeli, icyago kiribukurikireho ari  
amarumbo y’!inzige. Guhahamuka kwatumye 
abajyanama ba Farao bamutera bagerageza kumwemeza 
kurekura abacakara, ariko umwami ababera ibamba. 
Nuko inzige ziratera nkuko byari byavuzwe. 

41

Hakurikiraho iminsi itatu y’!umwijima mwinshi umeze 
nk’!uwakorwaho. Ariko kwigomeka kwa Farao 
gukomeza kumutera guhangana n’!Imana y’!ijuru.

42

Mose atangaza ko hasigaye ikindi cyago kigiye 
gusukwa ku Banyegiputa - kimwe giheruka  batagomba 
kwirengagiza. Malaika murimbuzi yari agiye kunyura 
mu gihugu mu gicuku akica imfura zose zo mu Egiputa,  
- imfura mu bantu n’!uburiza  mu matungo.

43

Video y’!amasegonda 15 ) Ubwo nabwo, Abaheburayo 
ntacyo bagombaga  kwikanga.  Ariko, ubu bwo ntibyari 
bihagije kuba Umuheburayo cyangwa gutura i Gosheni.  
Kurokoka urupfu, byasabaga ko muri buri muryango 
habagwa umwana w’!intama maze amarao yawo 
agasigwa ku nkomanizo z’!umuryango; ibyo bikaba 
ikimenyetso cyo kumvira Imana. Maze Imana Isezerana 
ngo:

44

(Isomo: Kuva 12:13)"
 “Na njye ubwo nzabona ayo maraso, nzabanyuraho;

45

nta cyago kizababaho ngo kibarimbure, ubwo nzakubita 
Abanyegiputa” Kuva 12:13.

46

Mbega kureba uko abantu bari bakubirije muri iryo 
joro! Imiryango ibihumbi y’!Abaheburayo, n’!iyindi 
myinshi y’!Abanyegiputa, mu kuboko kumwe bafashe 
ibesani y’!amaraso, mu kundi kuboko bafashe utwatsi 
twa ezobu two gucucagira amaraso ku nkomanizo 
z’!umuryango.  Ubwo kandi mu ndorerezi zibazaga 
iby’!icyo gikorwa, harimo abana b’!imfura. 

47

(Isomo: Kuva 12:29) "
 “ Mu gicuku, Uwiteka yica abana b’!imfura bose bo mu 
gihugu cy’!Egiputa,

48

uhereye ku mfura ya Farao ... ukageza ku mfura 
y’!imbohe yo mu kazu k’!ibgina,

49

n’!uburiza bw’!amatungo bwose.” Kuva 12:29

50

Nyamara, nta nzu n’!imwe isizweho amaraso ku 
nkomanizo z’!umuryango nkuko itegeko ry’!Imana ryari 
riri yaguyemo umuntu.

51

Mu gihugu cy’!Egiputa cyose uko kingana, humvikanye  
imiborogo y’!ababuze ababo. Kandi Farao ahinda 
umushitsi, ageze mu y’!abagabo, yibutse ukuntu 
yasuzuguye Imana y’!Abaheburayo, ayicurira ingoni, 
ngo: 

52

(Isomo: Kuva 5:2 )"
 “..Uwiteka ni nde ngo mwumvire, ndek’!Abisiraeli? 
“Kuva 5:2 None yagez’!aho aramumenya.  Mu 
kwiyoroshya kwinshi Farao n’!abajyanama be batumye 
ku bavandimwe b’!Abaheburayo, babasaba kwihuta 
kujyana abana b’!Israeli bakava mu gihugu 
ikitaraganya, kuko bari bafite ubwoba ko bagiye 
gushira!

53

(Videwo y’!amasegonda 11) Igicuku kinishye, ubwoko 
bw’!Imana - bwabundi bwari bwarahisemo kubaturwa 
nayo bwarabohowe. Kandi nkuko Imana yari yategetse, 
icyo gihe nticyabatunguye.  Bakwese inkweto, bifubitse, 
bari biteguye gutahuka.  Gutaha mu Gihugu 
cy’!Isezerano! 

54

Ahari wavuga uti,  “iki gitekerezo kirashimishije; ariko 
se  twebwe abo mu kinyejana cya makumyabiri na 
kimwe, kitubwiye iki?” Ahari watekereza ko ntacyo 
kivuze, ariko siko biri. Ahubwo wasanga iki gitekerezo  
kidufitiye akamaro cyane.

55

Urebye mu Isezerano Rishya, dusangamo ubuhanuzi 
buhanitse  buvuga mu buryo burambuye ibintu bizaba 
ku isi mu bihe bizaza. Ubwo buhanuzi, buvuga 
bweruye ko  mu bihe biri imbere, ibyago bizongera 
gutera; ariko noneho bikaza ari simusiga, kandi bizaba 
biri ku rwego ruhanitse biyogoza isi.

56

Yego, ukurikije Bibliya, ibyabayeho bizongera bibe. Si 
ibyago cumi, ahubwo ni birindwi, bizaherukwa no 
kurokorwa k’!ubwoko bw’!Imana.  Ntibuzavanwa mu 
Egiputa, ahubwo buzavanwa mu isi yigize akari aha 
kajya he. 

57

Ariko nkuko abana b’!Israeli banyuze mu bihe biruhije 
mbere yo gutabarwa gukomeye bava mu Egiputa, 
bakibonera ukuntu Abanyegiputa bakubititse,

58

Niko n’!ubwoko bw’!Imana buzibonera ukuntu ibyago 
birindwi biheruka bizasukwa ku banyabibi mbere yo 
kugaruka kwa Kristo."
Umuhanuzi Daniel avuga uko icyo gihe cy’!amakuba 
kizaba cyifashe:

59

(DANIELI 12:1)"
 “ Maze icyo gihe Mikaeli wa mutware ukomeye ujya 
ahagarikira abantu bawe, azahaguruka:

60

hazaba ari igihe cy’!umubabaro utigeze kubaho, uhereye 
igihe amahanga yabereyeho ukageza icyo gihe:

61

nuko icyo gihe abantu bawe bazaba banditswe mu 
gitabo bazarokorwa.”"
 Danieli 12:1.

62

 “Ubutumwa bw’!iteka ryose “ buzaba bwarabwirijwe 
mu isi yose. Uguhamagara kwa maraika wa kabiri wo 
kuva muri Bubuloni, ari yo  misengere y’!ibinyoma 
kuzaba kwaramaze gutangwa. Kandi maraika wa gatatu 
aratangaza kuri buri wese ati:

63

(Isomo: Ibyahishuwe 14: 9-10)"
“ Umuntu n’!aramya ya nyamaswa n’!igishushanyo 
cyayo, agashyirwaho  ikimenyetso cyayo mu ruhanga 
rwe cyangwa ku kiganza,

64

uwo niwe uzanwa ku nzoga, niyo mujinya w’!Imana ...” 
Ibyahishuwe 14:9, 10.

65

Niba Bibliya yarigeze iburira abantu, uyu niwo muburo 
wabwira undi.  Abatuye ku isi bazabanza 
bagaragarizwe uko ikibazo giteye, maze buri wese  
yihitiremo amategeko y’!Imana cyangwa ay’!abantu, 
ubwo ni bwo ikimenyetso cy’!inyamaswa kizashyirwa 
ku bazanywa ku nzoga ari yo mujinya w’!Imana.” 

66

Ibyo ni birangira, igihe cy ‘imbabazi na cyo kizaba 
kirangiye burundu, ku baremwe bose.

67

Maze itangazo nyamukuru ritangazwe ngo: “Ukiranirwa 
agumye akiranirwe;uwanduye mu mutima agumye 
yandure:

68

umukiranutsi agumye akiranuke, uwanduye mu 
mutima agumye yandure, uwera agumye yezwe.”"
 Ibyahishuwe 22:11.

69

Umurimo wa Kristo nk’!Umutambyi wacu mukuru mu 
ijuru uzaba warangiye. Icyemezo kuri buri wese kizaba 
cyafashwe:ari ubugingo buhoraho cyangwa urupfu 
rw’!iteka.  Urugi rw’!imbabazi z’!Imana ruzaba 
rwakinzwe.  “Igihe cy’!amakuba” ku batuye ku isi 
nkuko cyavuzwe n’!umuhanuzi Daniel kizaba kigeze.

70

Umva nshuti, Imana ntizaterura ubwoko bwayo, keretse 
ibyago birangiye. Bazaguma kuri iyi si kugeza ku 
iherezo. Bazarindwa mu makuba, nkuko abana 
b’!Israyeli barinzwe, ariko ntibazabura gusakirana 
n’!imiruho n’!imibabaro.  Igihe cy’!amakuba kizagera 
kuri buri wese.

71

Ariko rero nshuti, uko bizagendekera abanyabyaha mu 
gihe bazaba bariho biyuhira igikombe cy’!umujinya 
udafunguye w’!Imana, birenze uko umuntu 
yabishushanya; ntiwabona icyo ubigereranya na cyo. 
Yohana yeretswe icyo gihe cy’!amakuba azabanziriza 
kugaruka kwa Kristo n’!ukuntu abantu b’!Imana 
bazarindwa.

72

(Isomo: Ibyahishuwe 15:1)    "
“Mbona mw ijuru ikindi kimenyetso, gikomeye 
gitangaza,

73

ni cyo bamaraika baridwi bafite ibyago birindwi, nibyo 
by’!imperuka; kuko muri byo ari mo umujimya 
w’!Imana  wuzurira.” Ibyahishuwe 15:1  "
Na none Yohana yaranditse ngo:

74

(Isomo: Ibyahishuwe 16:1)  "
“ Numva ijwi rirenga rivugira muri rwa rusengero 
ribwira abo bamalaika barindwi riti: nimugende,



23 – Kurokoka Umubabaro Ugiye Kuza

12

75

musuke mw isi izo nzabya ndwi z’!umujinya w’!Imana.” "
Ibyahishuwe 16:1.

76

 “Ariko,” wabaza, “uti ibi byago abamaraika barindwi 
bazasuka ku banyabibi ni ibihe?” Iki ni ikibazo cyiza. 
Igihe dusoma ibyerekeye ibi  ibyago, urasanga bisa 
cyane n’!ibyatejwe Abanyegiputa. Reka dusome icyo 
Yohana avuga  kuri maraika wa mbere:

77

(Isomo: Ibyahishuwe 16:2) "
“Uwa mbere aragenda, asuka urwabya rwe mw isi;

78

abantu bafite ikimenyetso cya ya nyamaswa bakaramya 
igishushanyo cyayo 

79

bafatwa n’ibisebe bikomeye bibi.”"
  Ibyahishuwe16:2.

80

Ibi bisebe bisa n’!ibifitanye isano n’!iby’!Abanyegiputa 
batejwe mu cyago cya karindwi. Cyangwa bishobora 
kuba bimwe na bya bindi Yobu yarwaye.

81

Mbese wakwibaza ingaruka z icyago kimeze gityo? 
Amashuri yafungwa.

82

Inganda zafungwa.  Amaduka ntiyashobora gukingura.

83

Ibitaro byakuzura indembe zishaka kuvurwa, kandi  
abenshi mu baganga bakuru n’!abaforomo nabo baba 
barwaye ubwo buribwe."
Nuko, mu gihe abantu baba bakiribwa na byo, 
hakwaduka akandi kandare!

84

(Isomo: Ibyahishuwe 16:3)"
“Uwa kabiri asuka urwabya rwe mu nyanja.  Ihinduka 
amaraso nk’!ay’!intumbi.  Ikintu cyose cyo mu nyanja 
gifite ubugingo kirapfa.”"
Ibyahishuwe 16:3.

85

Mbega ipica, kandi mbega umunuko ukomotse ku 
biremwa byo mu nyanja amazi yatereye i musozi.  
Abantu bazagenda bagwirirana bahunga  inkombe 
z’!inzuzi. Icyago cya gatatu na cyo gifitanye isano n’!icya 
kabiri.

86

(Isomo: Ibyahishuwe 16:4)"
“ Uwa gatatu asuka urwabya rwe ku nzuzi n’!imigezi 
n’!amasoko; na byo bihinduka amaraso. Ibyahishuwe 
16:4.

87

Mbese rwose tekereza!  Umuntu agannye kuri rubine 
kunywa amazi; mu cyimbo cy’!amazi, akabona amaraso 
niyo adudubije! Mbega ingorane zavuka! Mbese hari 
ishyano ryaruta iryo? Ariko ibyago birindwi biheruka 
uko byagwa abantu nabi kose, ntawe Imana 
Izarenganya. Kuko maraika azatangaza ati; 

88

(Isomo: Ibyahishuwe 16:5-6) "
  “Wa Wera we, uri umukiranutsi... kuko uko ari ko 
wabitegetse.

89

Kuko bavushije amaraso y’!abera n’!abahanuzi,

90

na we ubahaye amaraso ngo abe ari yo banywa.” "
 Ibyahishuwe 16:5, 6"
Mu  gihe abanyabyaha bazaba bicwa n’!inyota yo 
kubura ikindi banywa keretse amaraso, hari isezerano  
ryasezeranijwe umuntu ugenda atunganye.

91

(Isomo: Yesaya 33:16)"
 “...azahabwa ibyokurya bimutunga, n’!amazi yo 
kunywa, ntazayabura.”   Yesaya 33:16.

92

(Isomo: Ibyahishuwe 16:8-9)  "
Maze Bibliya ivuga ko malaika wa kane yasutse 
urwabya rwe:"
“Malaika wa kane asuka urwabya rwe mu zuba. 
Rihabwa kokesha abantu umuriro.

93

Abantu botswa n’!icyokere cyinshi, batuka izina 
ry’!Imana ishobora kubateza ibyo byago.

94

ntibihana ngo bayihimbaze” "
Ibyahishuwe 16:8, 9.    "
 Maze malaika wa gatanu asuka urwabya rwe ku ntebe 
ya ya nyamaswa:

95

(Isomo: Ibyahishuwe 16:10-11) "
“Malaika wa gatanu asuka urwabya rwe ku ntebe 
y’!ubwami ya  nyamaswa, ubwami bwayo bucura 
umwijima;

96

kuribwa gutuma barya indimi zabo,

97

Kandi kuribwa kwabo n’!ibisebe byabo bituma batuka 
Imana nyiri ijuru,

98

ntibihana imirimo y’!intoke zabo.” Ibyahishuwe 
16:10,11.

99

Iri somo riduhishurira ko ibi byago bitazagera hose, 
kandi ntibizahita biba injyanamuntu; kuko tubonye ko 
icyago cya gatanu kizasanga abantu bakiribwa n’!icyago 
cya mbere.  Bisa n’!aho ibyago bizaza byiyungikanya 
mu cyimbo kubera rimwe; kandi amakozere bikurura 
akazaramba. Intambara rurangiza ya Harumagedoni 
izasanga icyago cya gatandatu rucyambikanye.

100

(Isomo: Ibyahishuwe 16:12-14)"
“Maraika wa gatandatu asuka urwabya rwe mu ruzi 
runini Ufurate;

101

amazi yarwo akamira kugira ngo inzira y’!abami 
baturuka iburasira-zuba yitegurwe.

102

Nuko mbona mu kanwa ka cya kiyoka no mu kanwa ka 
ya nyamaswa no mu kanwa ka wa muhanuzi w’ 
ibinyoma, 

103

havamwo imyuka itatu mibi, isa "
n’ ibikeri: 

104

kuko ari yo myuka y’!abadayimoni ikora ibitangaza,

105

igasanga abami bo mu isi yose 

106

ngo ibahururize kujya mu ntambara yo mu munsi 
ukomeye w’!Imana ishobora byose.” Ibyahishuwe 16: 
12-14. "
Kandi Ibyahishuwe 16:16 havuga ngo:

107

(Isomo: Ibyahishuwe 16:16) “Ibateraniriza ahantu mu 
Ruheburayo hitwa Har-Magedoni”  Isi yose itegerezwa 
kugira uruhare muri iyi ntambara iheruka."
Yohana yanditse ngo:

108

(Isomo: Ibyahishuwe 19:11,14-15) "
“Mbona ijuru rikinguye, kandi ngiye kubona mbona 
ifarashi y’!umweru.

109

Uhetswe nayo yitwa uwo kwizerwa kandi Uw’!ukuri . 
Ni we uca imanza zitabera akarwana intambara 
zikwiriye...

110

Ingabo zo mu ijuru ziramukurikira, zihetswe 
n’!amafarashi   y’!umweru, zambaye imyenda  y’!ibitare 
myiza, yera kandi itanduye.

111

Mu kanwa ke havamo inkota ityaye, kugira ngo 
ayikubite amahanga.

112

... Yengesha ibirenge mu muvure w’!inkazi y’!umujinya 
w’! Imana Ishobora byose.” Ibyahishuwe 19:11,14,15

113

(Isomo: Ibyahishuwe 16:17-18,20-21)"
“Maraika wa karindwi asuka urwabya rwe mu kirere.  
Ijwi rirenga rivugira mu  rusengero rwo mw ijuru,

114

kuri ya ntebe rivuga riti; ‘Birarangiye.’

115

Habaho imirabyo n’!amajwi no guhinda kw’!inkuba, 
habaho n’!igishitsi cyinshi...

116

ibirwa byose birahunga kandi imisozi ntiyaboneka.

117

urubura rukomeye rumanukira abantu ruvuye mu ijuru,  
ibuye ryarwo rimwe riremera nk’!italanto:

118

icyo cyago cy’!urubura gituma abantu batuka Imana 
kuko icyago cyarwo gikomeye cyane.” "
 Ibyahishuwe 16:17-18, 20-21.

119

Abahanga benshi bemeza ko italanto inganya 
uburemere n’!i  paundi 57 ni nk’!ibiro 25,8!(kg).  Ibyo 
urwo rubura ruzarimbura, birenze ibitekerezo 
by’!umuntu. 

120

Ariko Bibliya ivuga ko Uwiteka ubwe Azagoboka muri 
iyo ntambara Ahetswe n’!ifarashi, Ashagawe n’!ingabo 
zo mu ijuru; maze Agatabara ubwoko bwe Akabuvana 
muri iyi si  yigize akari aha kajya he. 

121

 “Ariko” wabaza uti  “nakwememza nte ko Imana 
izantabara igihe ibyago bizaba bitangiye kubaho?” Hari 
inzira imwe rukumbi. 

122

Reba, abantu barokotse icyago giheruka muri Egiputa 
bagaragaje ko bizeye kandi bayubashye nk’!umurengezi 
wabo baminjagiye amaraso y’!umwana w’!intama ku 
nkomanizo z’!imiryango. Mu gihe maraika murimbuzi 
yahanyuraga, kurimbuka ntikwabagezeho.  Bari 
bakurikije amabwiriza y’!Imana, bagira imyiteguro 
ihagije.

123

Ni ko bizongera kugenda, ubwoko bw’!Imana 
buzarindwa ibyago nibwemera ko Umwana w’!intama 
w’!Imana yababereye igitambo, bukemera ko amaraso 
ye abezaho icyitwa icyaha.

124

Mu mibereho yacu nimwo tugaragariza uruhande 
tuzabamo, niba ari urw’!Imana cyangwa urwa maraika 
wigometse. None rero nshuti, igihe abamaraika 
barimbuzi bazaba bamaze gutangira umurimo wabo, 
guhindura uruhande urimo bizaba bitagishoboka. Urugi 
rw’!imbabazi ruzaba rumaze gukingwa burundu. Mbese 
ubu sicyo gihe wahitamo kuba mu ruhamde rw Imana, 
munsi y’!uburinzi bw’!amaraso ya Yesu? Amagambo 
azavugwa icyo gihe niyo arusha ayandi kubabaza; 
aboneka muri Yeremiya 8:20, ni aya;

125

(Isomo: Yeremiye 8:20) "
“Isarura rirarangiye, icyi kirashize, kandi tudakijijwe!” 

126

Hari igitekerezo cy’!umubaji wo muri Australia wubatse 
akararo ku mwegege w’!ishyamba.  Kari gato ariko 
akigengaho.  Umunsi umwe atashye avuye ku kazi,

127

yakubiswe n’!inkuba abonye akari akazu ke kahindutse 
umuyonga gacumba umwotsi.  Hari hasigaye ikirundo 
cy’!ibihirahirizwa by’!imbaho n’!ibice by’!ibyuma 
byirabujwe n’!ibirimi by’!umuriro. Agiye kureba 
ahahoze ikirunduru cy’!inkoko ze,

128

asanga byose byahindutse umuyonga. Nuko 
yizembagiza muri icyo cyavu. Ariko yitegereje aho yari 
ahagaze, ahabona ibihirahirizwa by’!amababa.  
Arabisanza n’!ikirenge. Mutekereza ko byagenze bite? 

129

Imishwi ine itagira uko isa ivumbuka muri icyo kirundo 
cy’!inkoko-kazi yari yahiye ibundikiye iyo mishwi. Mu 
mvugo itatse ubwiza kandi yimbitse yo mu Byanditswe 
Byera, Imana Igereranya ibyo Yiteguye gukorera abana 
bayo igihe ibyago bizaba byaramukiye ku muryango:

130

(Isomo: Zaburi 91:1,4) "
“Uba mu rwihisho rw’!Isumba byose,

131

azahama mu gicucu cy’!Ishobora  byose...

132

Azakubundikiza amoya ye, kandi uzajya uhungira mu 
gicucu cy’!amababa ye:

133

Umurava we ni ingabo n’icyuma bigukingira.”  Zaburi 
91:1,4.  "
Yego, Imana Yatanze ubwishingizi butangaje ku 
bahisemo kuyikurikira:

134

(Isomo: Zaburi 91:5-11)"
“Igitey’!ubwoba cya ni joro ntikizagitinyisha, cyangwa 
umwambi ugenda ku manywa y’!ihangu,

135

Cyangwa mugiga igendera mu mwijima; cyangwa 
kurimbura gutsemba ku manywa y’!ihangu.” 

136

Abantu igihumbi bazagwa iruhande rwawe, abantu 
inzovu bazagwa iburyo bwawe. Ariko ntibizakugeraho.

137

Uzabirebesha amaso yawe gusa, ubone ibihembo 
by’!abanyabyaha.

138

Kuko ari wowe buhungiro bwanjye Uwiteka; wagize 
Isumba byose ubuturo

139

Nuko nta kibi kizakuzaho, kandi nta cyago kizegera 
ihema ryawe

140

Kuko izagutegekera abamalaika bayo...” Zaburi 91:5-11.

141

(Video 15 sek) Mbese hari ihumure ryaruta iryo? Mbese 
ntiwakunda kuzaba munsi y’amababa y’!Ishobora byose 
igihe ibyago bizatangira gutera? Igihe umuntu azaba 
adashobora kubona aho yihisha? Data wo mw ijuru 
ashaka kukurinda no kugukiza mu gihe ibintu bizaba 
bigeze iwa ndabaga.

142

Ni wegurira Imana ubugingo bwawe, Izakubundikira 
nkuko inkoko ibundikira imishwi yayo. Kwihitiramo ni 
ibyawe.  Nubwo Imana Yifuza ko wazabana nayo 
ubuzira herezo ntishobora kuguhitiramo. Ni wowe 
ubwawe ushobora gufata icyo cyemezo. Reka 
gutegereza. Bikore, nonaha. 


